भारत सरकार
रेल मंत्रालय

राज्‍य सभा
तारांकित प्रश्‍न सं. 160
23.03.2012 को दिया जाने वाला उत्‍तर
चौकीदार-रहित रेलवे समपारों पर सुरक्षा संबंधी 
मानदण्‍डों के पालन की स्थिति
*160.
श्री मोहन सिंह: 
क्‍या रेल मंत्री यह बताने की कृपा करेंगे कि:

(क) 
देश में रेलवे का नेटवर्क कितने किलोमीटर तक फैला हुआ है और कितनी नई रेल लाइनों का निर्माण-कार्य प्रगति पर है;

(ख)
पूरे रेलवे नेटवर्क के अन्‍तर्गत कितने-कितने चौकीदार-युक्‍त और चौकीदार-रहित रेलवे समपार हैं;

(ग)
चौकीदार-रहित रेलवे समपारों पर सुरक्षा हेतु निर्धारित मानदण्‍डों/दिशा-निर्देशों का ब्‍यौरा क्‍या है;

(4) क्‍या चौकीदार-रहित रेलवे समपारों पर उक्‍त मानदण्‍डों/दिशा-निर्देशों का पूरी तरह से पालन किया जाता है; और
(5) यदि नहीं, तो इसके क्‍या कारण हैं?

उत्‍तर
रेल मंत्री (श्री मुकुल राय)
(क) से (ड.) : एक विवरण सभा पटल पर रख दिया गया है।
******
चौकीदार-रहित रेलवे समपारों पर सुरक्षा संबंधी मानदण्‍डों के पालन की स्थिति के संबंध में 23.03.2012 को राज्‍य सभा में श्री मोहन सिहं द्वारा पूछे जाने वाले तारांकित प्रश्‍न संख्‍या 160  के भाग (क) से (ड.) के उत्‍तर से संबंधित विवरण। 
(क): 31.03.2011 को रेलवे नेटवर्क (मार्ग किमी.) की लंबाई 64,460 किमी. है और 129 चालू नई लाइन परियोजनाएं निष्‍पादन के विभिन्‍न चरणों में है। 
(ख): 31.03.2011 को भारतीय रेलवे में 17,839 चौकीदार वाले और 14,896 बिना चौकीदार वाले समपार हैं। 
(ग): समपारों को पार करते समय सड़क उपयोगकर्ताओं द्वारा पालन किए जाने वाले संरक्षा मानदंडों का उल्‍लेख मोटर वाहन अधिनियम की धारा 131 और रेल अधिनियम 1989 की धारा 161 में किया गया है जिनमें बिना चौकीदार वाले समपारों को पार करने से पहले सड़क उपयोगकर्ताओं द्वारा बरती जाने वाली सावधानियों तथा जिम्‍मेदारियों का उल्‍लेख है। बहरहाल, रेलवे द्वारा बिना चौकीदार वाले समपारों पर सड़क उपयोगकर्ताओं को चौकस करने के लिए पर्याप्‍त उपाय के रूप में स्‍पीड ब्रेकर, रंबल स्ट्रिप्‍स, रोड साइन बोर्ड, ह्विसल बोर्ड आदि लगाए जाते हैं। 
(घ): जी हां। रेलवे द्वारा सड़क उपयोगकर्ताओं को चौकस करने के लिए जरूरी सभी कदम उठाए जाते हैं। 
(ड़): प्रश्‍न नहीं उठता। 

